Коми Республикаса Юралысьлысь могъяс недыр олӧмӧ пӧртысь Сергей Гапликов тшӧктіс Коми Республикалӧн туй агентствоса юрнуӧдысьлы места вылын видзӧдны «Айкатыла-Кослан» трасса  лӧсьӧдӧм бӧрся, медым позис ветлыны. 

Тайӧ тшӧктӧмсӧ сетӧма аварийнӧй оланінысь гражданаӧс выльлаӧ овмӧдан юалӧмъяс серти муниципальнӧй юкӧнъяслӧн администрацияясса юрнуӧдысьяскӧд селекторнӧй сӧвещание дырйи. 

Кыдзи юӧртіс Удора районысь администрацияса юрнуӧдысь Николай Жилин, «Вож-Айкатыла» участок вылын лёк туй вӧсна лоисны сьӧкыдлунъяс выльлаӧ овмӧдчысьяслы керкаяс стрӧитӧм вылӧ материалъяс вайӧмкӧд. Н.Жилинлӧн юӧр серти, Айкатыласа ДРСУ-ӧн видзӧдан участок вылын 10 лун чӧж туйяс бурмӧдӧм серти  некутшӧм уджъяс эз нуӧдсьыны.

«Туй агентствоса юрнуӧдысь мед ачыс мунӧ участок вылӧ да колана ногӧн ставсӧ вӧчтӧдз бӧр оз лок. Слабиков [Эдуард Слабиков — Коми Республикалӧн туй агентствоса юрнуӧдысь. - Прим.] мед талун мунӧ да решайтӧ юалӧмсӧ», - пуктіс мог Сергей Гапликов.

